
The Flying Eagle program, a summer recreation program offered through
the City of Edmonton’s Green Shack program and focusing on Aboriginal
content, celebrates its 10" anniversary in 2014. The program began in the
city’s east and moved citywide a few years ago. Little Eagle tells her story of
experiencing the program for the first time.

Children are a gift from the Creator,
and this book is a gift to our community.

kapenipin 6ma ekihitohteyan 6ta kadhaskihtakwak waskahikanis
pimipayihtasowin metawew’kamikohk ciki nikihk.

kikisep, ewako awa kanikanistahk 6ma kahaskihtakwak
waskahikanis pimipayihtasowin. ninakiskamohikonn niso
ehoskimacitacik ontkaniwak 6te ohci kapapamipihat kihew
pimipayihtasowin. kikiskamwak esipihkwayik papakiwayana,
tapiskoc awa onikaniw ohci 6ma kahaskihtakwak waskahikanis
pimipayihtasowin.



onikaniwak 6ki ewihtamakoyahkik 6ma kidpapamipihat
kihew pimipayihtasowin kiskinohamawewak awasisa ohci
nistamiyiniwak opimacihowiniwaw.

itwewak “Aboriginal” ehitwemakak nistamiyiniwak—

nistam ayisiyiniwak 6ta kakiwikicik, ekonik 6ki iyiniwak,
otipeyimisowak, ekwa Inuit ayisiyiniwak.

niwitapimékan itwew wiya otipeyimisow ekwa niso
ewitisdnihitocik niwihtamakonanak wiyawaw Inuit.



nitonikdniminanak nikiskinohamakonanak maskihkew

wiakakanokan. itwewak ekonik 6ki papiskic iyiniwak ayawak
wistawaw tan’si 6hi ehitapatiki otasindsowina, maka nehiyawak
ohci Treaty 6—ita kiyik amiskwaciwaskahikan—apacihtawak
esipihkwayik, ewapiskayik, emihkwayik, ekwa ewaposawayik
otasinidsowina ohci kahkiyaw ayisiniw waskitaskamik.

nikakwecimikonanak nitoskanesiwininan ekwa peyak awésis
itwew wiya Somalian ekwa kotak itwew ap’sis Ukrainian ekwa
ap’sis Irish. atiht itwewak wiyawaw ocapihkesak. namoya
nikiskeyihten kikway niya. nimohcikihtanan kapekisik
emetaweyahk.



otdkwanimicisowin ehispayik niwihtamawawak

nipeyakoskan tanisesikisikanisiyan 6te kdpapamipihat kihew
pimipayihtasowin. nikakwecimaw nohtawiy kikway 6ma kecina
kiyanaw.

itwew, “aya ci kdhitaman, kikway kitoskanesiwininaw.”
nindnamiskweyiyan.

nohtawiy itwahew emihkisihcikasiwiyit wipikwaniya
kipatahikanihk, ekwa itwew “niya nehiyaw ekwa kikawiy Dene.
kiyanaw iyiniwak. kitayisiniminawak kiskeyihtakosiwak ohci
kéakatawasisik kimikisihkahcikewininaw. nimamihceyihtenan
niyanan iyiniwak.”

kanisokisikak, nipesiwAw nisimis ita kdmetaweyahk.

kéanikanistakik 6ki nititohtahikonanak
enitawipaskwawimostosomaciydhk, mika namoy wiya tap’we
emAaciyahk paskwiawimostoswak ehitotamohkasoyahk.
nisesdwinin mana ehapacihtayahk miscikosahk anita anima
mana kiwaweyahk opwatsimowak kapacihtacik.

kakisipaskwawimostosomaciyahk nit6sthdnanak ehapisisicik
miscikwaskikwak.

nitonikdniminan niwihtamakonan ewako awa mistikwaskihk
tapiskoc peyakwan kapahkahokocik ayisiyiniwak.

kakisihosihak nimistikwaskimis niwicihAw nisimis
kakisihosihat anihi wiya.

mwestas ekwa nit6sthadnanak mistikohkana. ninawasénananak
pisiskiwak kakiskisimikoyahkik kahisipeyakéskanesiyahk,
ekwa nitipasinahenin masinipayihowina kesi

kiskisiyahk wiyawaw kwa nitdhkocipasakwahenan anita
pahkocihcewimasinahekinisihk. nitdpasinahestamawaw
acimosisa nisimis, osim emiyweyihtahk kasihtiniyit ekwa
ocayapihkes nitésihtamason osdm ekaskihoyan kikwaya
ehosihtayan. nitdpasinahwaw maskwa ketakot nikawiy, osdm
kweyask enikatohkatikoyahk ekwa kinosew ohci nohtawiy
osam esakihtat nohcikinosewin. nisimis neyistaw pikwiyisi
isi tApasinahikew méaka itwew etdpasinahwat kinosewa ekwa
minosa.



nisimis ekwa niya nimohcikeyihtenan ewapahtihayahkik
nipeyakoskanimininak nimistikohkaniminanak ispi
kakiweyahk. nimamihcihdnan néhtawinin ekwa tahkohtahew
tehtascikanihk.

nohtawinan niwapahtihikonan ekimasinipayihiyit ekwa
tatdpwemistikohkanimininak ispi kdkipimohtahot
awasapiskohk. niwihtamakonan nehiyawak ekwa Dene
ayisiyiniwak namoya osithewak mistikohkana méaka iyiniwak ciki
kihcikamihk 6te awasapiskohk.

niwihtamakonan ekonik 6ki pisiskiwa mistahi kikway
ekiskinohamakoyahkik.



kanistokisikak nit6sthAnanak opawitamowitipakwéana.
dpatanwa kakicitinamihk mayipawdmowina ekwa mikwanak
papeyahtik pahkitina ohci miyopawamowina.

emekwahosihtik osihcikewina—niténikaniminin
niwihtamikonain anihi tepakohp kihcitwawisowina ohci
Anishinaabe: tapahteyimisowin, kweyask itatisowin,
mandcihitowin, sohkeyimowin, iyinisowin, tipwewin, ekwa
sdkihitowin. niwimiydw n6hkom nipawatamowitapakwan ekosi

kakikiskeyihtam iyikohk esikihak.



kapoénapihtakisikak, peyak ontkaniw itwew

‘ewimiyahkasikeyahk.’ miydhkasikewin 6ma wiyawaw iyiniwak
kakimiyikosicik kapimitisahakik kAwimawimostawacik
mamawohtawimawa.

niténikdniminin otinew napwenisa ekwa ekota astaw

wihkas. macimiyahkasikew ekwa maciwihkimakastew.
wihkimakastew. ninatotamawaw mamawohtawimaw
miyomamitoneyihtamowin, miyopikiskwewin, ekwa
miyomahcihowin kdmiyahkasosoyan. nitonikdniminan

itwew pikwani ayisiyiniw kakinitotamaw peyakwan wistawaw
kahisipimitisahakik.



kakisimiyahkasikeyahk piko kapénasiyahk.

nitonikdnimininanak ekiskinohaméakoyahkik tanisi
askipahkwesikanisak wanaskoc miscikosihk ekwa
ekisiswayahkik iskotehk tapiskoc anihi kdwapiskaki kayoskaki
maskihkisa kakisisamahk takohc iskocesihk.

wihkitisow tapiskoc kiydskihkasot ekwa kakisisot pahkwesikan.
nitastdn amoémey nipahkwesikanimihk, metoni niwinihcikan
ekosi piko kanohkwatahwak nipahkwesikanimis.



kapekiweyahk nohtawiy metoni misiyehew ekwa
ehahkwaskitinit ekwa nikakwecimik mahtesa
ekimiyahkasosoyan anohc.

tan’si etokwe ehisi-kiskeyihtahk!?

nitik epaswatahk nitayiwinisa ekosi ehisimakwaki.

ninipepayin keyapic ehisimakosiyan anima
kakimiyahkasikeyahk.



kanewokisikak nimetawanan emohcikahki mecawewinisa ohci
Arctic.

nitonikAniminanak niwihtamakonanak ekonik 6ki Inuit
wiyawaw nikan ekimacihtacik pakesiwin ekwa keyapic
emetawecik ewako.

pikwawiyahk miyweyihtam emetawet mana anima
kapakamiskatohk, isko awiyak kekac kapahkisihk.
nimisipahpinan.



kéakisimetaweyahk pakesiwin, nitosthananak otipeyimisowak
sash osihcikanisa ehapihkatiyahk sestak. itasindsowina

6hi ehispihteyitahkwaki ohci otipeyimisowak, tapiskoc
kahaskihtakwak ohci kweyask ohpikowin ekwa kaskihowin.

kdmamawihapihkatamihk 6hi kahitasinasteki peyakwan
tapiskoc iyiniw ekwa pitatowew nanapiw kahisimadmawapisocik.



kahapihtakisikak nikwaskwaskinatowanan. ewako kisdstaw
soniskwatahikewin maka piko kakaskwepinayahk pakahtowan
ehapacihtayahk mistik ekwa emoscipim’pdhtayahk namoya
esoniskwatahikeyahk.

niséhkepahtan ...maka namoya wehcasin ehapacihtdhk mistik.
nitohciyakan ohci awa peyak onikdniw. niwihtamakonin
iyiniwak 6ma wiyawaw kakimacihtacik kwaskwaskinatowan.
miywasin!

namoya nitétem séhkepahtaw tapiskoc niya maka
nihtakacitinew pdkahtowana.






kéaniyanokisikak nitispahtan iskweyac ekota ehayacik
kapapamipihat kihew pimipayihtasowin ita mana
kametaweyahk.

emekwametaweyahk kasostatowin ehisiykatek kihew
oskisikwa—nimamawimiyweyihten ewako metawewin!—
kamacikimowak. nitonikdniminanak ewako 6ma kakimowak
metoni esaweyihtakwahk ekwa kakimiyweyihtamahk.
nimiyweyihten nisakihtan emetaweyan wayipiyasihk.

ekisihapihtakisikik peyak awa nitonikdniminan
nikiskinohamékonan itwewina ehisinehiyawehk.

‘tan’si’ itwemakan ‘hello,” ekwa ‘amiskwaciwaskahikan’
itwemakan ‘Edmonton.’ ewako ayiman ketwe.

kotakak awasisak 6ta ohci kamamawyatihk
nikiskinohamakonanak tan’si kesi itweyahk atiht itwewina
opikiskwewiniwaw. metoni mohcikan.



pamayes kiweyahk nipapikiskwanan wisakam pikwawiyak
acimow tan’si ehiteyihtahk ewako éma kahispayik.

askaw wehtinahk nipapikiskwan maka nitakahkeyihten
namoya awiyak epapasiwihit ispi niya kdmiciminak mikwan
kawasakamipikiskweyahk.

nitdkwaskitindwak nitonikadnimak kakisihtayahk.






Flying Eagle is a program run through the City of Edmonton’s Green
Shack summer recreation program. We are grateful for the work and
dedication Gord Stewart, Lise Robinson, Darrell Nordell, and Jay Row
provided in conceptualizing and creating this program.

The following organizations have partnered with us in the delivery
of the program over the past 10 years:

+ Bent Arrow Traditional + Ben Calf Robe Society
Healing Society + Oteenow Employment and

+ Boyle Street Training Society
Community Services + Rupertsland Institute

We would like to extend a special thank-you to:
+ Elder Francis Whiskeyjack, who has provided leadership and
cultural training for our leaders each year of the program
+ The children and families who have attended Flying Eagle
+ Louise Gendreau, for her evaluation of the program
+ Everyone who provided feedback in the production of this
book
+ The organizations, individuals, past staff, and participants who
have partnered with us to make this program a success

This story was written and illustrated
by Caylie Gnyra of Saddle Stitch Publishing
www.saddlestitchpublishing.com

Dorothy Thunder and Susan Sinclair
provided translations from English into Plains Cree.

To read more stories about Little Eagle and her friends,
check out www littlecreebooks.com.



The City of Edmonton’s Flying Eagle Program gives children the
opportunity to learn more about Aboriginal cultures and heritage
through games, crafts, and other recreational activities.

Using the Medicine Wheel as a guide, Flying Eagle staff help
program participants explore traditional Aboriginal practices, such
as making bannock and dreamcatchers and taking part in Aboriginal
sports like lacrosse.

The program runs for one week in various neighbourhoods each
summer, as part of the City’s Green Shack recreation program for
children.

http://www.edmonton.ca/flyingeagle



